Konsellu Administrasaun Millennium Challenge Corporation
Hili Timor-Leste Hodi Hetan Programa Compact

WASHINGTON, D.C., 20 Dezembru 20 2017 — Iha sira nia
enkontru trimestral ne’ebé realiza iha loron 19 Dezembru 2017,
Konsellu Administrasaun programa governu Estadus Unidus nian
Millennium Challenge Corporation (MCC) hili Timor-Leste hodi
hetan Compact, programa MCC nia fundu tinan lima nian ne’ebé
sei halao atu estimula kresimentu ekonomiku no hamenus kiak.

“Hau kontente hodi anunsia parseria foun ho Timor-Leste liu husi
programa Compact MCC nian,” Diretor Operasaun MCC Jonathan
Nash hateten. “Investimentu MCC nian halao hodi promove
kresimentu ekondmiku, hamenus kiak, kria paz ne’ebé estavel no
seguru ba nasaun sira ho oportunidade foun komersiu ho nasaun
seluk.”

MCC implementa hodi hadiak no transforma komunidade sira nia
moris tha mundu tomak ho ninia foku ba liu misaun ida: hamenus
kiak liu husi kresimentu ekonomiku. Ajensia ne’e oferese apoiu
limitadu i1da no apoiu ba nasaun sub-dezenvolvidu sira ho padraun
rigurozu sira ba governasaun diak, husi luta kontra korupsaun to’o
respeita direitu demokratiku sira.

Tha Dezembru 2016, Konsellu Administrasaun MCC hili titha ona
Timor-Leste hodi dezenvolve programa limitada ida. Husi tempu
ne’eba kedas governu Timor-Leste hatudu ona komitmentu ne’ebé
klaru ba governasaun diak, investe iha ema no liberdade
ekonémika sai ona evidensia ida ba Timor-Leste nia MCC
scorecard 2018 nian. Konsellu ne’e vota hodi muda Timor-Leste
ba programa Compact bazeia ba nasaun ne’e nia dezempeiiu
ne’ebé kontinua diak no forte.

Haree liu tan konaba MCC nia prosesu selesaun iha ami nia
sittu Who We Fund.



